
Njoftim për shtyp
GRANT I NJË GRUPI DONATORËSH PËR NDËRTIMIN E KAPACITETEVE NË ZBATIMI TË SISTEMIT TË PLANIFIKIMIT TË INTEGRUAR 
TIRANE, 17 janar 2008 - Qeveria  Shqiptare nënshkroi sot me Bankën Botërore Marrëveshjen e Grantit të financuar nga një grup donatorësh për të mbështetur  ndërtimin e kapaciteteve në zbatim të Sistemit të Planifikimit të Integruar (SPI). Ky sistem është një kuadër i gjerë i planifikimit dhe monitorimit, i cili synon të sigurojë që politikat kryesore të Qeverisë dhe proceset financiare të realizohen ne mënyrë të integruar.
Granti ka një vlerë të përgjithshme prej 5.14 milion Eurosh dhe bashkëfinancohet nga  këta donatorë: Qeveria e Mbretërisë së Bashkuar nëpërmjet DfID  (
1.500,000 paund ekuivalent me 2,21 milion Euro), Qeveria e  Holandës (1 milion Euro), Komisioni Evropian (1 milion Euro), Bashkëpunimi Austriak për Zhvillim (500,000 Euro), Qeveria e Suedisë nëpërmjet  SIDA-s (4 milionë krona  ekuivalent me 430,000 Euro). Dy donatorë të tjerë do japin kontributin e tyre në muajt në vazhdim: Qeveria e Italisë
 (70,000  US$ ekuivalent me 272,000 Euro) dhe Qeveria e Zvicrës (600,000 US$ ekuivalent me 440,000Euro).  Shuma e përgjithshme e grantit pritet të jetë 5,85 milion Euro. 

PNUD-i ka financuar përmes mbështetjes së një numri partnerësh të zhvillimit punën paraprake për krijimin e këtij fondi. Kjo është realizuar përmes një programi të identifikimit të Nevojave Imediate për Sistemin e Planifikimit të Integruar me një shumë prej 1 milion dollarësh. 
Ky fond do të përdoret për financimin e disa komponentëve për ndërtimin dhe forcimin e kapaciteteve në agjenci të ndryshme qeveritare për zbatimin e Sistemit të Planifikimit të Integruar duke synuar që politikat kryesore të Qeverisë dhe proceset financiare të realizohen në mënyrë të integruar.  Këto procese kryesore janë:

· Strategjia Kombëtare për Zhvillim dhe Integrim (SKZHI), e cila përcakton qëllimet afatmesme deri afatgjata të Qeverisë shqiptare dhe strategjitë sektoriale; 
· Programi i  Buxhetit Afatmesëm (PBM), i cili i kërkon çdo Ministrie të përgatisë një plan 3 vjeçar  me rezultatet e pritshme të programit për realizimin e  objektivave të politikës dhe qëllimet brenda kufirit të përcaktuar të shpenzimeve për Ministrinë- siç është përcaktuar në planin fiskal të Qeverisë;  
· Integrimi i Marrëveshjes së Stabilizim Asociimit në planifikimin strategjik dhe procesin e buxhetimit;  
· Forcimi i menaxhimit të investimeve Publike dhe koordinimi i donatorëve. 
Programi do të mbështesë zbatimin efektiv të parimeve të Sistemit të Planifikimit të Integruar në gjithë nivelet e qeverisë. Kjo do te realizohet duke ndërtuar kapacitete të mjaftueshme dhe të qëndrueshme në ministritë e linjës për të marrë pjesë plotësisht në këtë sistem. 
Programi do të zbatohet në një periudhë  tre vjeçare dhe rezultatet kryesore të pritshme do të jenë: 

· Arritja e një niveli më të lartë të ekspertizës dhe  kapaciteteve në gjithë ministritë e linjës për të përgatitur dhe përmirësuar strategjitë sektoriale në kuadrin e Strategjisë Kombëtare për Zhvillim dhe Integrim. (SKZHI);
· Rritja e kapaciteteve të stafit të Departamentit të Koordinimit Strategjik dhe të Donatorëve për të mbështetur rishikimin e strategjive sektoriale nga Komiteti i Planifikimit Strategjik;
· Ngritja në një nivel të lartë të kapaciteteve në gjithë ministritë e linjës për planifikimin dhe raportimin e axhendës me KE; 

· Aftësimi i të gjithë ministrive për të përgatitur Programin e Buxhetit Afatmesëm të lidhur me objektivat dhe prioritetet e politikës së përcaktuar në SKZHI dhe strategjitë sektoriale dhe ndërsektoriale; 
· Forcimi i kapaciteteve të Qeverisë për të përgatitur dhe përdorur parashikimin makro ekonomik dhe fiskal në procesin e Programit të Buxhetit Afatmesëm; 

· Integrimi i proceseve dhe procedurave të Menaxhimit të Investimeve Publike në këtë program buxheti afatmesëm;
· Përmirësimi i mekanizmave të Koordinimit të Ndihmës dhe përgatitja e një metodologji për Programimin e Asistencës së Huaj; 

· Ngritja dhe përdorimi i mekanizmave të Koordinimi të SPI; 

· Përgatitja dhe zbatimi i sistemit të Monitorimit dhe Raportimit.
# # #

Për më shumë informacion:
Kontaktet te Banka Botërore: 
Greta Minxhozi, Tel: +355 4 280 650, gminxhozi@worldbank.org
Ana Gjokutaj, Tel: +355 4 280 651 agjokutaj@worldbank.org

